2005EKO OTSAILAREN 14KO GOBERNU BILKURA
=========================================


Francisco Iribarren Fentanes presidenteordea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

LEHENDAKARITZA, JUSTIZIA ETA BARNE DEPARTAMENTUA

==================================================

Gobernuak Nafarroako Herri Babes eta Larrialdietarako Laguntzaren Foru Lege proiektua onetsi du
_________________________________________________________________


Nafarroako Gobernuak Herri Babes eta Larrialdietarako Laguntzaren Foru Lege proiektua onetsi du. Bertan definitzen dira larrialdi egoerak, aurrea hartzeko moduak eta horrelako egoeretan esku hartzeko zerbitzu publikoek erabili printzipioak, bai eta egoera hauek konpontzeko behar diren neurriak hartzeko eta kudeatzeko prozedurak ere.  Foru lege berriak aurreikusten duenez, Nafarroako Arrisku Publikoen Mapa eta Katalogoa eginen da.

Foru lege proiektuaren edukia hauxe da:

· I. Titulua. Legearen helburuari eta haren aplikazio esparruari buruzko xedapenak eta erantzukizun diren administrazioak.
· II. Titulua. Nafarroako Administrazio publikoen esku hartzeak larrialdi egoeretan; aurrea hartzeko neurriak; arriskuen mapa eta arrisku jardueren katalogoa; larrialdiei eman beharreko erantzunen planifikazioa eta herri babesaren lurralde planak; normaltasuna berreskuratzeko baliabideen mobilizazio eta jardueren printzipioak; herritarren kolaborazioa; jarduera eta arrisku tokien ikuskapena.

· III. Titulua. Larrialdien kudeaketaren arautzea.

· IV. Titulua. Prebentzio, suhiltzaile eta salbamendu zerbitzu publikoak

NEKAZARITZA, ABELTZAINTZA ETA ELIKADURA DEPARTAMENTUA

=======================================================

Foru Lege proiektu bat onetsi da Tuteran 89.433 m2ko herrilurra desafektatzeko bertan hegazti-hiltegi bat eta pentsu fabrika bat jartzeko

_________________________________________________________________

Nafarroako Gobernuak Foru Lege proiektu bat onetsi du Tuterako Udalarena den herrilur baten onura publikoa eta desafektazioa onartzen duena, gero lur hori “UVE, S.A.” enpresari zuzenean saltzeko fabrika bat jar dezan ondoko instalakuntzekin: hegaztiendako hiltegia, pentsu fabrika eta zentro tekniko orokorra.


Herrilurra 89.433 metro karratukoa da eta Las Labradas izeneko industrialdean kokatuko da. Desafektazioaren helburua da nekazaritza eta abeltzaintzako elikagai industria-konplexua jartzea “UVE, S.A.” enpresaren jarduera Tuteran handitzeko eta haren instalakuntzak “ La Barrena” industrialdetik hara eramateko. Prozesua zenbait fasetan eginen da eta lehen esku hartzea izanen da hegazti hiltegi industrial bat lehenbailehen eraikitzea. Industria-konplexua ondoko fase hauetan garatuko da: lehen fasean, berehalaxe eginen dena, hegaztiendako hiltegi bat eta hari lotutako zerbitzuak; eta hurrengo hiru faseetan jarriko dira aurrekozinatuen, zatiketaren eta janari izoztuen lineak eta jarduera osagarriak, eta zentro tekniko orokorra saiakuntza eta I+G-rako.

Proiektu honen ezartzeak onura publikoaren deklarazioa justifikatzen du, izan ere, lehen fasean 100 eta 120 bitarteko enplegu zuzen sortuko dira, eta hurrengo faseetan 120 eta 170 bitarteko enplegu gehiago.. Hortaz, denera. 200 eta 290 bitarteko lanpostu sortuko dira. Horrez gain, inbertsio handiak eginen dira eraikin eta instalakuntzetan: lehen fasean 8 milioi euro, eta proiektuaren amaieran, denera, 21 milioi euro.

Foru Lege proiektu honek badu klausula bat zeinaren bidez “UVE, S.A.” enpresak konpromisoa hartzen duena lehentasunez inguruko langileak kontratatzeko, lanpostuaren ezaugarriengatik bertan kontratatzerik  ez duenean salbu.

Faltzesen 22.450 metro karratuko herrilurra desafektatzea onetsi da bertan zezenendako larrea jartzeko
_________________________________________________________________


Nafarroako Gobernuak Faltzesko Udalarena den 22.450 metro karratuko herrilurra desafektatzea erabaki du, Foru Dekretu bidez, gero lur horren erabilpena lagatzeko.


Lurra “Macaya” izeneko bazterrean kokatzen da eta desafektazioaren xedea da partikular bati lagatzea zezenendako larre gisa aprobetxatu dezan. Lagapena 10 urteko eperako eginen da,  urteko kanon baten ordainketaren bidez eta bi alderdi ados jarrita luzatzen ahalko da.

OSASUN DEPARTAMENTUA

=======================

Nafarroako Ospitalean elektrizitatea eraldatzeko zentro berri bat egitea onetsi da
_________________________________________________________________


Gobernuak baimena eman dio gaurko bilkuran Nafarroako Osasun Zerbitzu-Osasunbideari Nafarroako Ospitalean elektrizitatea eraldatzeko zentro bat kontratatzeko.


Aurrekontua 1.485.660,46 eurokoa da eta Osasunbideak Gobernuaren baimena behar du kontratuaren aurrekontuak 1.202.024 euro gainditzen dituelako.


Obra honen bidez lortuko da ospitaleko eraikinetan proiektatu diren handitze eta birmoldatzeak egin ahal izateko behar den tentsio elektrikoa.

INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================

VINSA sozietate publikoak hiru lursail eskuratuko ditu Sarrigurengo bigarren fasean eta bertan babes publikoko 300 etxebizitza eraikiko dira
_________________________________________________________________


VINSA sozietate publikoak hiru lursail eskuratuko ditu Sarrigurengo bigarren fasean eta bertan babes publikoko 309 etxebizitza eraikiko dira. Horretarako, Nafarroako Gobernuak erabaki bat hartu du 2001ean sinatutako hitzarmena egokitua izan dadin lehen fasean planteatutakoaren  antzeko eskema islatzeko.


Hain zuzen ere, aipatu hitzarmena betetzeko, NASUINSA enpresari lurra besterendu zitzaion Sarrigurenen. Jakina denez hitzarmenaren sinatzaileak honako hauek izan ziren: Industria eta Teknologia, Merkataritza, Turismo eta Lan Departamentua; Ingurumen, Lurraldearen Antolamendu eta Etxebizitza Departamentua; eta NASUINSA eta NASURSA enpresa publikoak. Zehatz-mehatz, NASUINSA da Sarrigurengo lursailak urbanizatzen dituena eta lurra etxebizitza sustatzaileei transmititzen diena. Azken hauek hiru maila desberdinetan sailkatzen dira: sustatzaile pribatuak, VINSA sustatzaile publikoa eta sindikatuei lotutako kooperatibak.

Gobernuak funtsezkotzat jotzen du haren politikan Sarrigurenen etxebizitza babestua sustatzea, izan ere, horrela prezio mugatuko eskaintza ugaria jartzen da Iruñerriko merkatuan, eta alderdi hau da, hain zuzen ere, prezioen igoera handienak dituena, beraz, diru-sarrera baxu edo ertainekoak dituztenak zailtasun handiak dituzte etxebizitza eskuratzeko.

TOKI ADMINISTRAZIO DEPARTAMENTUA

==================================

Geretzeko Kontzejuaren desagerpena erabaki da

_________________________________________________________________


Nafarroako Gobernuak Geretzeko Kontzejuaren desagerpena onetsi du gaurko bilkuran. Geretz Urraulbeitiko Ibarreko kontzejua zen.


Nafarroako kontzejuen populazio zifra ofizialen arabera, 200, 2001, 2002 eta 2003. urteetako urtarrilaren 1a erreferentzia hartuta, Geretzeko populazioa 14 biztanlekoa zen 2000ko urtarrilean eta 11koa hurrengo urteetan.


Nafarroako Toki Administrazioaren Legearekin bat eginik, hiru urtez jarraian 16 biztanletik beherako populazioa duten kontzejuak desagertu behar dira.

Gobernuak Ostitzeko  Batzorde Kudeatzailea izendatu du
_________________________________________________________________


Nafarroako Gobernuak Odietako Ibarreko Ostitzeko Kontzejuko Batzorde Kudeatzailea izendatu du gaurko bilkuran.


Izendatuak ondoko hauek dira: Javier Zarranz Imirizaldu, María Piedad Villanueva Irurita eta Javier Palacios Irurita. Hiruok osatuko dute aipatu Batzordea.
HEZKUNTZA DEPARTAMENTUA

==========================

Gobernuak aintzat hartu du irakurtzearen sustapena helburu duen lankidetza hitzarmen bat
_________________________________________________________________


Nafarroako Gobernuak aintzat hartu du lankidetza hitzarmen bat, Hezkuntza eta Zientzia Ministerioak eta Hezkuntza Departamentuak sinatua, lurralde lankidetzaren testuinguruan irakurtzearen sustapena bultzatzeko. Erabaki hau hartzen da Nafarroako Kontseiluak behar den txostena eman dezan.


Hitzarmenaren helburua da zehaztea Ministerio eta Departamentuaren arteko lankidetzaren erregimena jarduera desberdinak garatzeko Lehen Hezkuntzako ikasleen artean irakurtzeko ohitura eta liburutegien erabilpena sustatzeko. Jarduera hauek zehazten dira “Liburuen munduan barreneko bidea” izeneko lurralde lankidetzako programan. 
